
പിടിച്ചകൊണ്ടുപൊയി ചാവടിയിൽ കൊണ്ടുചെന്ന തൊളത്തിൽലും കാവലിലും
 ആക്കുകയും ചെയ്തു. കുമ്പിനി കല്പനക്ക തന്നെ എല്ലൊ നാം രാജ്യം വിചാരി
ക്കുംന്നതാകുംന്നു. ഇപ്രകാരം അവമാനം ചെയ്കയും അത അനുഭവിച്ചിരിക്കയും സങ്കടം
 തന്നെ ആകുംന്നു. നമ്മുടെ ആളാൽ പാകദൊഷം വരുന്നതിന വർത്തമാനം നമുക്ക
 അറിയിച്ചാൽ നെരുപൊലെ നാം വഴി പറയിക്കുംന്നതല്ലൊ ആകുന്നു. ഇപ്രകാരം
 ചെയ്താൽ ഇതിന അമർച്ച കല്പന ഉണ്ടാക വെണ്ടിയിരിക്കുംന്നു. 973 ആമത
 തുലാമാസം 26 നു തുലാം 29 നു നവമ്പ്രർ 11 നു വന്നത. ഉടനെ പെർപ്പാക്കി ക്കൊടുത്തു.

794 ആമത രാജശ്രീ വടക്കെ അധികാരി തലച്ചെരി തുക്കിടി സുപ്രർഡെണ്ടൻ
 കൃസ്തപ്രർ പീലി സായ്പി അവർകൾ പൈയ്യ്യനാട്ട ദൊറൊഗ കുഞ്ഞായിൻ മുപ്പന
 എഴുതി അനുപ്പിന കാർയ്യ്യം. എന്നാൽ പൈയ്യൊർമ്മലയിൽ മുമ്പിലുത്തെ കാലം ഒരു
 ക്ഷെത്രത്തിൽ എതാനും നെലംങ്ങൾ ചെർന്നത എന്ന പൈയ്യ്യൊർമ്മലെ തകശിൽദാർ
 രാമരായൻ പറഞ്ഞുവെച്ചതിന പരത്തി എന്ന പറയുംന്ന നമ്പൂരിക്ക അവകാശം ഉണ്ടൊ
 എന്ന ഈക്കത്ത എത്തിയ ഉടനെ താനും തകശിൽദാർ രാമരായരും കൂടി വിചാരിക്കയും
 വെണം. എന്നാൽ കൊല്ലം 973 ആമത തുലാമാസം 29 നു ഇങ്കിരിയസ്സ കൊല്ലം 1797
 ആമത നവമ്പ്രമാസം 11 നു കണ്ണൂരനിന്നും എഴുതിയ കത്ത.

795 ആമത രാജശ്രീ കുറുമ്പ്രനാട്ട വീരവർമ്മ രാജാവ അവർകൾക്ക വടക്കെ
 അധികാരി തലച്ചെരി തുക്കിടി സുപ്രർഡെണ്ടൻ കൃസ്തപ്രർ പീലി സായ്പി അവർകൾ
 സല്ലാം. എന്നാൽ മുന്നാം ഗെഡുവിന്റെ ഉറുപ്പ്യകൊണ്ട ഇനി ഒരു പ്രാവിശ്യം തങ്ങൾക്ക
 എഴുതി അയക്കെണ്ടതിന്ന നമുക്ക ആവിശ്യം വന്നതുകൊണ്ട നമുക്ക എത്രയും ദുഃഖമാ
യിരിക്കുംന്നു. തങ്ങൾ പറഞ്ഞയച്ച പക്കൃക്കുട്ടി എങ്കിലും മുസ്സ എങ്കിലും ഒരു ഉറുപ്പ്യ
 തന്നിട്ടും ഇല്ലാ. അതുകൊണ്ട ഈ കത്ത എത്തിയ ഉടനെ കുറുമ്പ്രനാട താമരശ്ശെരിപ്പണം
 ഒക്കയും ബൊധിപ്പിക്കെണമെന്ന നാം അപെക്ഷിക്കുംന്നു. ഇത്രത്തൊളം ഗെഡു ഉറുപ്പ്യ
 കൊടുത്തിട്ടും ഇല്ലാ എന്ന സറക്കാരിൽ പറയാൻ നമുക്ക സങ്ങതി വന്നാൽ എത്രെയും
 സമ്മതക്കെട ഉണ്ടായിവരും. എന്നാൽ ഈക്കണക്ക ഒക്കയും തിർത്ത ആക്കാഞ്ഞാൽ
 മെൽപ്പറഞ്ഞപ്രകാരം ചെയ്യാൻ നമ്മുടെ പ്രവൃർത്തി മുട്ടിക്കയും ചെയ്യ്യും. ഒന്നാം ഗെഡു
 ബൊധിപ്പിക്കെണ്ടും സമയം അടുക്ക ആകുന്നു എന്ന തങ്ങൾക്ക നിരുവിപ്പാൻ നമുക്ക
 സങ്ങതി എതും ഇല്ലല്ലൊ. അതു കൂടാതെ കഴിഞ്ഞ കൊല്ലത്തെ മുന്നാം ഗെഡു
 ഇത്രത്തൊളം ബൊധിപ്പിച്ചിട്ടും ഇല്ലാ. എന്നാൽ കൊല്ലം 973 ആമത തുലാമാസം 30 നു
 ഇങ്കിരിയസ്സ കൊല്ലം 1797 ആമത നവെമ്പ്രർ മാസം 12 നു കണ്ണുരനിന്നും എഴുതിയത.

796 ആമത എന്നാൽ ബെഹുമാനപ്പെട്ട കുമ്പിനി കുമുസെൻ റെസെന്തി എന്ന
 ആയിരിക്കുംന്ന തൊറെൻ സായ്പി അവർകള മയ്യിലെയും കൊഴിക്കൊട്ടിലെയും
 ഖജാനയിൽ ഇതിൽ താഴെ എഴുതി വെച്ച നാണ്യവിവരപ്രകാരം മൊതൽ വാങ്ങി
 ബെഹുമാനപ്പെട്ട ബെമ്പായി സരക്കാരമിൽ പ്രമാണം കൊടുപ്പാൻ റെസെന്തി
 സാഹെബരവർകൾക്ക സമ്മതം കൊടുത്തിരിക്കുംന്നു. ആ പ്രമാണത്തിൽ ഉള്ള മൊതൽ
 മരിയാതപൊലെ 30 ദിവസം കഴിഞ്ഞാൽ കൊടുപ്പാറായിരിക്കുമെന്ന മലയാളത്തിൽ
 ഇപ്പൊൾ നടക്കുംപ്രകാരം ശെഷം അങ്ങാടിക്കാര നടക്കുംപ്രകാരമെങ്കിലും
 കച്ചൊടക്കാരൻമ്മാരായിട്ട മൊതലുകൾ മാറ്റും മരിയാതിപ്രകാരം പട്ടം നൂറ്റിന്ന രണ്ട

